
      
 4 стр?          				                                          «+,НТЕР/ ЯЛАВ,»     	                          2023 =улхи августён 18-м.ш.? 

«Педагогсемпе наставниксем _ Муркаш =.р.н мухтав.»

Унён .=.сем _ халёх ас.нче
«Пурнӑҫ ҫулӗ – тумхахлӑ ҫул», 

– тенӗ ваттисем. «Ӗмӗр ирттерес-
си  уй урлӑ каҫасси мар», – асӑр-
хаттараҫҫӗ пурӑнса ӑс пухнисем. 
Ӗмӗре йӗркеллӗ пурӑнса ирттерме 
пуҫра – ӑс, алӑра – ӗҫ, чун-чӗрере 
ҫирӗп сывлӑх та ырӑ кӑмӑл кирлӗ. 
Кашни ҫыннӑн хӑйӗн шӑпи, хӑйӗн 
ӑраскалӗ. Ҫын ӗмӗрне ҫӗр  ҫулпа  
виҫеҫҫӗ. Анчах та ҫӗр ҫула ҫити 
пурӑнакан питӗ сахал. Вӗсен кун-
ҫулӗ  вӑрӑм пулнин вӑрттӑнлӑхӗ 
мӗнре-ши? Ӗмӗр чиккине ҫывхарса 
пыракан мучисем ҫапларах кала-
са параҫҫӗ: «Ӗҫкӗпе иртӗхмерӗм, 
ҫынна усал сунмарӑм-тумарӑм, 
кирлӗ-кирлӗ марпа хӑтланмарӑм, 
алран ӗҫ ямарӑм».  Паллах, ватти-
сем калашле, ӗмӗр тикӗс килмест. 
Пурӑнан пурнӑҫра хуйхи-суйхи те, 
савӑнӑҫӗ-хавасӗ те ҫителӗклех. 
Ӗмӗр тӑршшӗн кашни  тапхӑрӗнче 
хӑйне май улшӑну, аталану пулса 
иртет. Анчах та пурнӑҫ ҫулне  утса  
тухма мӗн чухлӗ чун хавалӗ, вӑй-
хӑват, ҫӗкленӳлӗх, чӑтӑмлӑх кир-
лӗ. «Ӗмӗр – ҫитмӗл ҫичӗ тумхах, 
ҫитмӗл ҫичӗ кукӑр», – тесе ахаль 
каламан ваттисем. Пурнӑҫра ҫӗр 
пӑрӑнӑҫ тени те тӗрӗсех.

Москакасси тӑрӑхӗ  сахал 
мар сумлӑ ывӑл-хӗр ҫитӗнтер-
нӗ. Вӗсенчен пӗри – Москакасси 
шкулӗнче ӗмӗрӗпе ӗҫленӗ Арка-
дий Архипович Архипов.

Ачалӑхпа ҫамрӑклӑх
Аркадий Архипович 1919 ҫулта 

кӑрлач уйӑхӗн 16-мӗшӗнче Ситук-
касси ялӗнче хресчен ҫемйинче 
ҫуралнӑ.  Унӑн ашшӗ, 1882 ҫулта 
ҫуралнӑ Архип Егорович Егоров, 
граждан вӑрҫине хутшӑннӑ, питӗ 
паттӑр ҫапӑҫнӑ. Амӑшӗ Васса 
Алексеевна Егорова, 1886 ҫулта 
ҫуралнӑскер, питӗ ӗҫчен хӗрарӑм 
пулнӑ, ун аллинче ӗҫ вӗресе кӑна 
тӑнӑ.   Вӗсем ҫемьере  питӗ йышлӑ 
та туслӑ  пулнӑ. Пурӗ 9 ача. Аркадий   
вара – чи асли, чи маттурри пулнӑ, 
ҫамрӑклах ӗҫе кӳлӗннӗ.  1928 ҫул-
та Ахмане ялӗнчи тӑватӑ класлӑ 
пуҫламӑш шкула каять.  Тавҫӑрул-
лӑ ача питӗ тӑрӑшса вӗреннӗ. 
Унӑн пӗрремӗш вӗрентӳҫи Михаил 
Капитонович Капитонов ачасене 
лайӑх вӗрентнӗ. Кайран вӑл Чӑваш 
АССР ҫут ӗҫ министрӗ пулнӑ. 1932 
ҫулта Аркадий Ахмане шкулне 
лайӑх паллӑсемпе вӗренсе пӗтер-
сен Москакасси ялӗнчи ҫичӗ ҫул 
вӗренмелли шкула каять. Пиртен 
ҫӗленӗ сумкӑпа, ҫӑпатапа, килте 
тӗртнӗ пир кӗпе-йӗмпе пулсан та, 
шкулта вӑл хӑйне пур енчен те 
хастар кӑтартнӑ.

Аркадий Архипов класс тулашӗн-
чи ӗҫсене питӗ хастар хутшӑннӑ. 
Салтак пулма тӑрӑшсах хатӗрлен-
нӗ:  противогаз тӑхӑнма вӗреннӗ, 
спортпа туслӑ пулнӑ, пӑшалтан 
тӗл пенӗ. Унӑн «Ворошиловский 
стрелок», БГТО  значокӗсем пул-
нӑ.  Вӑл питӗ кӑмӑллӑ каччӑ пулса 
ҫитӗннӗ, ӗҫе юратнӑ, унӑн туссем 
нумай пулнӑ. Ун пекки чӑн та пит 
сахал пулать.

Каярахпа тепӗр икӗ ҫултан, 1939 
ҫулта, Мӑн Сӗнтӗрти  вӑтам шкул-
тан вӗренсе тухнӑ. Мал туртӑмлӑ 
каччӑ вӗрентӳҫӗ пулас тесе Шу-
пашкарти педагогика институтне 
вӗренме кӗрет. Анчах ҫимелли, 
тӑхӑнмалли ҫук пирки малалла 
вӗренеймест. Кӑштах укҫа ӗҫлесе 
илес тесе вербовкӑпа Камчаткӑна 
пулӑ тытма каять. 1940 ҫулхи ҫу 
уйӑхӗнче пилӗк талӑк океанра тата 
ултӑ талӑк Охотское тинӗс  тӑрӑх 
ишнӗ. Тӗттӗм ялтан тухнӑ ача вал-
ли кунта тӗлӗнмелли темӗн чуль 
пулнӑ. Йӗри-тавра электричество 
ҫути, электроплитасем.  «Олаи» 
ятлӑ пулӑ комбинатӗнче ӗҫлеме 
пуҫлать. Аркадий анлӑ тинӗсре  
тӗрлӗ йышши пулӑ тытнӑ, тирпей-
ленӗ.

Ҫамрӑк каччӑн вӑхӑтлӑха вӗрен-
мелли ҫинчен манмалла пулса тух-
нӑ, саккун йӗркипе салтака кайма 

тивнӗ, Беринг тинӗсӗ хӗрринче, 
Анадырь хулинче,  пограничник 
пулса ҫӗршыв чиккисене хӳтӗленӗ.

Хумхануллӑ 
1418 кунпа каҫ

Шел те, 1941 ҫулта мирлӗ пур-
нӑҫа аркатса Тӑван ҫӗршывӑн 
Аслӑ вӑрҫи пуҫланать.  Вӑрҫӑ  
пуҫланнӑ кун Аркадий Архипович  
ытти салтаксемпе  пӗрле физза-
рядкӑна тухнӑ. Волейболла выля-
ма пуҫӑннӑ кӑна, сасартӑк чуна 
ҫӳҫентерсе  сирена янӑраса кайнӑ. 
«Салтаксем вӑрҫӑ пуҫланни ҫин-
чен пӗлсен пӗр самант  ним калай-
ми пӗр-пӗрин ҫине пӑхса тӑчӗҫ», 
– каласа кӑтартнӑ каярахпа  Арка-
дий Архипович.  Кайран вӗсене  17 
талӑк хушши Владивостока тинӗс 
тӑрӑх илсе кайнӑ. Ун хыҫҫӑн по-
ездпа Биробиджан хулине илсе 
кайнӑ. Биробиджанта вӑл 802-мӗш 
корпусӑн артиллери полкне лекнӗ. 
Унти разведартдивизионта  вӑл 
наводчик  пулнӑ. Кайран вӗсен ҫар 
эшелонне Хӗвел анӑҫ енне илсе 
кайнӑ. Ҫӗнӗ вырӑнта вӑл звукоме-
трист, дешифровщик, метеоролог 
пулнӑ. Артиллерие координатсем 
парса тӑнӑ. 

Каярахпа вӗсен составӗ 102-мӗш 
укрепрайона лекет. Вӗсем дзотсем-
пе траншейӑсем   хатӗрленӗ.

Аркадий Архиповичӑн  вӑрҫӑ 
вӑхӑтӗнче Тӑван ҫӗршывӑн Хӗвел 
тухӑҫ чиккине сыхлама тивнӗ.  Ун 
чухне Яппун ҫӗршывӗ тапӑнса 
кӗрес хӑрушлӑх пысӑк пулнӑ.

1945 ҫулта вӗсене Яппун  чикки-
не илсе каяҫҫӗ, яппун  ҫарне Ки-
тай ҫӗрӗнчен хӑваласа кӑлараҫҫӗ, 
миллион ҫынлӑ Квантун ҫарне 
ҫапса аркатаҫҫӗ.  Вӗсем малтанах 
Дудзман хулине илнӗ, кайран  Фуд-
зи хулине, унтан Цзямусы, Хайлар, 
Мугдин хулисене яппун милитарис-
чӗсенчен ирӗке кӑларнӑ.

Аркадий Архиповичӑн вӑрҫӑ 
вӑхӑтӗнчи кунӗсене аса илмелли 
темиҫе кӗнеке валли те ҫитет. Акӑ 
пӗррехинче Аркадий Архипович  
Дузьян хули ҫывӑхӗнче пӗр вӑр-
ман хушшинче масарта  пулнӑ. 
Ҫунакан Дузьян хули ҫутипе  вӑл 
яппун салтакӗсен ҫӗр ӑшӗнчи ка-
зармине тупнӑ. Аркадий Архипо-
вич хӑй ҫӳрекен Америка ҫӗршывӗ 
парнеленӗ «Дотц» тата юлташӗн 
«Вильюс» машини ҫине казармӑри 
япалисене тиесе юнашар хулана 
каяҫҫӗ. Ҫул ҫинчи кӳлӗ хӗррин-
че апатланса ларнӑ  вӑхӑтра яп-
пун разведчикӗсене асӑрхаҫҫӗ.  
Йӑпӑр-япӑр снайпер винтовкине 
авӑрласа тӑваттӑшне те ҫавӑнтах 
тӗп тунӑ.  Ҫакӑн хыҫҫӑн  Архипов 
сержант ертсе пыракан разведчик-
сен ушкӑнӗ никама систермесӗр 
Фудзи хулине вӑрттӑн вырӑна 
пырса ҫитет. Кирлӗ координатсене 
штаба пӗлтереҫҫӗ. Хӑйсем ҫине 
артиллери ҫулӑмне илеҫҫӗ. Кӗҫех 
пирӗн артиллеристсем хула ҫине 
вут-хӗм сапма тытӑнаҫҫӗ. Хулана 
вут-ҫулӑм хыпса илет.  Пирӗн раз-
ведчик-корректировщиксем чӗрӗ  
юлаҫҫӗ. Совет салтакӗсем хулана 
ирӗке кӑлараҫҫӗ. 

Тепрехинче Дзямук хулине кӗр-
сен Аркадий Архипович хӑйӗн 
разведчикӗсемпе пӗрле пӗр би-
блиотекӑна пырса лекет. Салтак-
сем ҫӗршер-пиншер тем пысӑкӑш 
кӗнеке курса тӗлӗннӗ. Пӗр блок-
нотне Аркадий Архипович хӑйпе 
пӗрле илсе тухать. Вӗсем библио-
текӑран тухса инҫе те каяймаҫҫӗ, 
библиотека  хӑрушшӑн кӗрлесе 
сирпӗнсе каять. Ҫавӑн пек яппун 
салтакӗсем хӑйсем илсе кайма ӗл-
кӗреймен пуянлӑха тӗп тунӑ иккен. 
Ҫавӑн пекех тепрехинче пӑрахса 
хӑварнӑ  шнурсем тӑрӑх тепӗр 
чаплӑ  ҫурта сирпӗтме хатӗрленӗ 
взрывчаткӑсен купине  тупнӑ. Яп-
пун салтакӗсем ҫурта сирпӗтме ӗл-
кӗреймен. Вӗсем, вырӑс ҫарӗ хӗс-
нине чӑтаймасӑр, хӗвел ҫаврӑнӑш 
уйӗпе пытанса тарнӑ. Тепӗр яла 

пырса кӗрсен илемлӗхе питӗ юра-
такан чӑваш каччине пӗррехинче 
кирпӗчрен тунӑ стена тӗлӗнтер-
меллипех тӗлӗнтернӗ. Пӳрчӗсем 
те кирпӗчрен пулнӑ. Ҫыннисем 
вара пурте тарнӑ. Тарнӑ чух хӑй-
семпе нимӗн те илсе каяйман.

Мугдина ирӗке кӑларнӑ кун Яп-
пун ҫӗршывӗ парӑннине пӗлтер-
нӗ. Ку хыпар пурне те савӑнтарнӑ. 
Кӗҫех киле кайма Сталин приказӗ 
тухать.  Анчах вӑрҫӑ пӗтсен те Ар-
кадий Архиповичӑн Хӗвел тухӑҫ 
чиккине тата тепӗр ҫул сыхламал-
ла пулать. Ҫапла вӑл салтак шӑпи. 
Салтакӑн пурнӑҫӗ ҫӑмӑл пулман. 
Нумай вӗрентнӗ, нумай ыйтнӑ. Кам 
вӗренмен – вӑрҫӑ вӑйпа  вӗрент-
нӗ.  Никамӑн та вӑхӑтсӑр вилес 
килмест. Питӗ нумай юлташа ҫу-
хатнӑ ирсӗр вӑрҫӑра. Аркадий Ар-
хиповичӑн асӗнче  пӗрле ҫапӑҫнӑ 
паттӑр  юлташ-салтаксен ячӗсем 
ӗмӗрлӗхех юлнӑ. Климов майор, 
штаб начальникӗ Горин капитан, 
Кленадский повар, Стукачев ҫар 
фельдшерӗ, батальон командирӗн 
заместителӗ Горов, Улатӑр вырӑс 
каччи Егор Петрович Талинов стар-
шина, тутар ачи Тинатурин рядовой 
связист, Тилуганов снайпер, Кабну-
лин повар, Иосиф Петрович Кри-
вой связист, Украинӑран Плюскин 
снайпер, разведчиксен отделени  
командирӗ Черицын, Пеньковский 
политрук, Машинин санинструк-
тор, Пудакин техник-лейтенант, 
Пермячков шофер водитель, 15 
ҫар штабӗн начальникӗ Романов, 
Апнищенко, Пуркаев, Мамонтов 
рядовойсем, офицерсем. Ҫак 
паттӑрсемпе Аркадий Архипович 
вӑрҫӑ ҫулӑмӗ витӗр тухнӑ. Вӗсене 
яланах ӑшӑ туйӑмпа аса илнӗ.

Аркадий Архипович ҫавӑн пе-
кех пӗрле ҫапӑҫнӑ Николай  Сте-
панович Дедушкин писательпе 
туслӑ пулнӑ. Николай Степанович 
(28.03.1915 – 31.12.1995) вӑрҫӑ 
хыҫҫӑн паллӑ литература  критикӗ, 
филологи наукисен кандидачӗ 
пулнӑ, чӑваш писателӗсен союзӗн 
председателӗнче ӗҫленӗ.  Вӗсем 
час-часах тӗл пулса иртнӗ кунсене 
аса илнӗ.

Хастар салтакӑн Аркадий Архи-
пович Архиповӑн ӗҫӗ-хӗлне Тӑван 
ҫӗршыв 17 медальпе  тата 17 Хи-
сеп грамотипе хакланӑ.

Пурнӑҫ малаллах 
шӑвать

Аркадий Архипович киле ик-
кӗмӗш эшелонпа ҫеҫ таврӑнать. 
Таван ҫӗршыва килнӗ чухне уяр 
ҫанталӑк пулнӑ, чунра телей, 
савӑнӑҫ. Ялта кулянмалли сӑлтав 
тупӑнать. Фронта кайнӑ 97 ҫынран 
67 ҫын ҫапӑҫу хирӗнче пуҫ хунӑ.

Ачалӑхри чи  ҫывӑх юлташӗ, 
чӑваш ҫыравҫисен  союзне йӗрке-
лекенӗ, пӗрремӗш председателӗ, 
Ахмане ялӗнчи Андрей Петтоки 
(Петухов) паллӑ поэт паттӑрсен 
вилӗмӗпе вилнӗ. 1943 ҫулта Ве-
отик Архипович шӑллӗ хыпарсӑр 
ҫухалнӑ. 

Хӑйӗн тӑванӗ Мешаков Илья 
Григорьевич  вӗрентӳҫӗ Совет Со-
юзӗн Геройӗн ятне илсен чунтан 
савӑнать.

Чӗрӗ юлнисен малаллах пурӑн-
малла. Чӑн малтан ҫӗнӗ пӳрт лар-
тать. Кивӗ ҫурчӗ арҫынсем вӑрҫӑра 
ҫапӑҫнӑ  чух питех те кивелсе кай-
нӑ, пурӑнма та майӗ пулман. Киле 
ҫитсен тепӗр кунне Оринина каять. 
Колхозра ӗҫлеме пуҫлать. Кайран 
«Максим Горький»  ячӗллӗ колхоз-
ра уй-хир бригадин бригадирӗ пул-
са ӗҫлет. Чӑн та маттур та хастар 
ҫын пулнӑ Аркадий Архипович.

1949 – 1950 ҫулсенче Ахмане ял 
Советӗнче секретарь пулса ӗҫлет. 
Нумай та вӑхӑт иртмест, 1951 ҫул-
та Москакасси шкулӗнче завхоз 
пулса тӑрӑшать. Ҫав хушӑрах 
шкулта вӗрентӳҫӗсем ҫитмен пир-
ки вара рисованипе ӗҫ, физкуль-
тура вӗрентӳҫи пулса ӗҫлеме те 

ӗлкӗрет. Тӗлӗнсе ҫитермелле мар.
Аркадий Архипович ӗҫлеме 

юратнӑ, физкультурӑпа туслӑ 
пулнӑ, ҫавӑнпа та ҫӗнӗ ӗҫе пысӑк 
кӑмӑлпа пуҫӑннӑ. Вӑл пединститут 
пӗтермен, унӑн малтанхи вӑхӑтра 
ачасемпе ӗҫлеме опычӗ те пулман, 
анчах аслӑ опытлӑ ӗҫтешӗсем ӑна 
шаннӑ, йывӑр вӑхӑтра кашни ми-
нутрах пулӑшса пынӑ. Аркадий Ар-
хипович аллине усман, йывӑрлӑх-
сене ҫӗнтерме мелсем шыранӑ. 

– Шкулта  предметсемпе вӗрен-
мелли методика материалӗсем  
ҫукчӗ, – аса илнӗ  Аркадий Архи-
пович. – Вара Мускава, юлташсем 
патне,  ҫыру ҫырса ятӑм. Мана 
кӗнекесемпе методика пособий-
ӗсем ярса пачӗҫ. Мӗн тери маншӑн 
пысӑк савӑнӑҫ пулчӗ, ӗҫре вара 
ҫирӗп тӗкӗ пулчӗ.

Вӑл вӑхӑтра шкул уҫӑ вырӑнта 
ларнӑ. Шкул умӗнче лашасемпе 
сурӑхсем выртса каннӑ. Вӑйлӑ ҫил 
пулнӑ тапхӑрта шкул ҫинчи тимӗр 
листасем пӗрмаях вӗҫсе кайнӑ, 
мӗншӗн тесен вӑл вӑхӑтра шкул 
ҫине ҫӑмӑл листасем ҫеҫ витнӗ.

Шухӑшласан-шухӑшласан, Ар-
кадий Архипович шкул йӗри-тав-
ра йывӑҫсем лартма  шут тытать. 
Ҫакна вӑл йӗркелетех. Кашни шкул 
ачи 4-шар йывӑҫ илсе килсе шкул 
йӗри-тавра лартать. Ачасемпе пӗр-
лех ашшӗ-амӑшӗсем те сахал мар 
вӑй хунӑ. Ҫут ҫанталӑка упрас-
си – кашни ҫын тивӗҫӗ. Чӑн та 
ӗмӗт пурнӑҫланса пырать.  Шкул 
йӗри-тавра йӑмрасенчен кашта-
сем туса карта тытаҫҫӗ. Шкул пах-
чине  тӑвас ӗҫе те ӑна шанса панӑ. 
Унта вӑл 270 улмуҫҫи лартнӑ, пах-
ча ҫимӗҫ ӳстернӗ,  шкул пахчинче 
7 пыл хурчӗн вӗллине  тытма пул-
тарнӑ. Шкул пахчинче ҫитӗнтернӗ 
пан улмие хулара ҫеҫ мар, Киров 
облаҫне те кайса сутса укҫа тунӑ. 
Юлнӑ пушӑ вырӑна  колхоз пахчин-
чен чӑрӑшсем илсе килсе лартма 
пултарнӑ.

Унӑн ӗҫ урокӗсем питӗ интереслӗ 
иртнӗ. Уроксенче чӑннипех те 
ӗҫлеме вӗреннӗ. Шкул участокӗнче 
ҫӗр улми лартса ҫитӗнтерсе тупӑш 
тунӑ. Ҫырла ҫитӗнтерсе, пасарсе-
не кайса сутса укҫа-тенкӗ тума пул-
тарнӑ. Вӗлле хурчӗсене усрас ӗҫ 
те аталанма тытӑннӑ. Ачасенчен 
нумайӑшӗ ҫак ӗҫпе интересленнӗ. 
Вӗллесене хӗл каҫарас тесе омша-
ник тунӑ.  Пылне сутса сахал мар 
укҫа тунӑ. Машини-машинипе пан 
улми сутнӑ. 

Шкул умне аллейӑсем туса ларт-
нӑ. Шкулта «симӗс класс» уҫнӑ. 
Хӗлле ӗҫ урокӗнче верстаксем 
тума вӗреннӗ. Ҫакӑн хыҫҫӑн вара 
шкула заказсем килме пуҫланӑ. 
Сӗнтӗр лесничестви шӑнкӑрч 
вӗллисем туса пама ыйтнӑ. Ҫап-
ла вара пӗр ҫулта унта валли 400 
шӑнкӑрч вӗлли туса панӑ. Ҫав вӗл-
лесене Шомикран пуҫласа Шупаш-
кар  таран ҫакса тухнӑ. Ун хыҫҫӑн 
колхозсем шкула пыл хурчӗсем 
валли вӗллесем тума заказсем  
панӑ. Пӗр ҫулта «Слава» колхоза 
пыл хурчӗсем валли 27 вӗлле туса 
панӑ. Лесничество панӑ хӑмасен-
сен  шкул валли икӗ ача лармалли 
партӑсем тунӑ.

Шкул тепӗр енче кролик ферми 
туса лартнӑ. Ертсе пыраканӗ био-
логи вӗрентӳҫи пулнӑ.  Вӑл ачасем-
пе  пахча ҫимӗҫ ӳстерме пуҫланӑ. 
Ҫавӑнта ӳстернӗ чи пысӑк кавӑна 
«Природа» выставкӑна илсе кайса 
иккӗмӗш вырӑна тухма пултарнӑ. 
Кавӑнӗ 36 килограмм тайнӑ.

Каярахпа ӗҫ вӗрентӳҫи кружок 
уҫнӑ. Унта авиамоделированипе 
судомоделировани ӗҫӗсем ата-
ланнӑ. Интереслӗ кружока ачасем 
пурте тенӗ пекех ҫӳренӗ – тӗлӗн-
мелле ҫын ертсе пырать-ҫке ҫак 
интереслӗ кружока. Чи малтан 12 
планер туса ӑсталанӑ. Вӗсем вӗҫ-
нине курма пӗтӗм шкул ачи ашшӗ-
амӑшӗпе тухнӑ. Каярахпа яхтӑсем 

тума пуҫланӑ. 
Рисовани урокӗсенче ӗҫлеме 

Аркадий Архипович Мускавран 
ачасем валли кӗнекесем илсе кил-
нӗ. Рисовани ӗҫне кура скульптура 
ӗҫӗ те аталанма тытӑннӑ. Ачасем 
тӑмран ҫынпа кайӑксен кӳлеписе-
не тунӑ. Ӗҫӗсене Шупашкарти вы-
ставкӑсене те ярса панӑ.

Пурӑнсан-пурӑнсан, Аслӑ Ҫӗн-
терӳ кунне асӑнса, ялсенче палӑк-
сем лартма йышӑннӑ. Кунта та 
ҫак тивӗҫлӗ ӗҫе Аркадий Архи-
повича шанса панӑ. Ачасемпе 
пӗрле вӑл шкулти вӑрҫӑра пулнӑ 
вӗрентӳҫӗсене асӑнса тата клуб 
умӗнче тӗлӗнмелле илемлӗ палӑк-
сем ӑсталаса  лартнӑ. Ним ҫук 
ҫӗртен ҫӗнӗ, илемлӗ, ниҫта курман 
палӑк ҫитӗнсе тухнӑ тейӗн.

Пултаруллӑ ҫын пур ҫӗрте те 
пултаруллӑ ҫав.  Аркадий Архипо-
вич купӑспа калама тата юрлама 
питӗ кӑмӑлланӑ.  Вӑл «Шуҫӑм» 
юрӑпа ташӑ ушкӑнне ҫӳренӗ, ӑна 
йӗркелекенӗсенчен пӗри пулнӑ.   
Вӑл юрлаттарнӑ юрӑсене таврара 
шӑрантарнӑ. Вӗсем аллӑмӗш ҫул-
сенчех  тӗрлӗрен концерт лартнӑ. 
Спектакльсем лартнӑ ҫӗре те ак-
тивлӑ хутшӑннӑ. Чи малтан «Цы-
ганский барон», кайран «Судра» 
спектакльте Катӑк ҫӑвар, «Айтар» 
пьесӑра Куҫук ролӗсене вылянӑ, 
«Вӗсен Тӑван ҫӗршыв пур» спек-
такльте Комаров  лейтенант сӑнар-
не ӑста калӑпланӑ тата ытти те. Ку 
кӑларӑмсене йӗри-таврари пур яла 
та кайса кӑтартнӑ. Ял ҫыннисем 
Аркадий Архипович вылянӑ роль-
сене ӑшшӑн йышӑннӑ.

Аркадий Архипович ачасемпе  
ял халӑхӗшӗн вӗрентӳҫӗ кӑна мар, 
вӑл сывӑ пурнӑҫ йӗркине тытса 
пырса пурнӑҫри ырӑ тӗслӗх пулса 
юлнӑ. Вӑл спорта, физкультурӑна 
юратнӑ. Ачасемпе тӗрлӗ шайри 
ӑмӑртусенчен ҫӗнтерӳсемпе тав-
рӑннӑ. «Зарница» вӑййисенче те 
малти вырӑнсене йышӑннӑ. Арка-
дий Архипович хӑйӗн пурнӑҫӗпе 
шкулта та, ялта та ырӑ ят хӑварнӑ.

Мирлӗ вӑхӑтра та унӑн пурнӑҫӗн-
че паттӑрла ӗҫсем тунӑ тӗслӗхсем 
те пулнӑ. Ҫуркунне пулнӑ ку ӗҫ. 
Хӑнаран таврӑнакан ӳсӗр ҫынпа 
унӑн арӑмӗ пӑр ҫине кӗрсе кайнӑ. 
Асӑрханулӑх ҫинчен манса кайнӑ. 
Вӗсен телейне ҫывӑхра Аркадий 
Архипович пулнӑ. Вӑл вара икӗ 
ҫын пурнӑҫне анчах мар, виҫӗ ҫын 
пурнӑҫне ҫӑлнӑ.

Пӗррехинче Аркадий Архипович 
пӗве хӗррипе пынӑ. Юшкӑн ӑшӗн-
че вӑл пӗр ачана асӑрханӑ. Чупса 
пырса туртса кӑларать-ха вӑл, ан-
чах пулӑшу питӗ кая юлнӑ ҫав.

Тивӗҫлӗ канӑва тухсан та  пӗтӗм 
чунне парса, вӑйне, вӑхӑтне шел-
лемесӗр, тар юхтарса ӗҫленӗ Ар-
кадий Архипович. Кунӗн-ҫӗрӗн 
ӗҫленӗ, тӑрмашнӑ, ларса тӑма 
пӗлмен. Унӑн тума пӗлмен ӗҫ пул-
ман. Унӑн тавракурӑмӗ питӗ анлӑ 
пулнӑ.  

Вӑл тунӑ пархатарлӑ ӗҫӗсемшӗн 
Москакасси тӑрӑхӗнчи  мӗнпур  
халӑх ӑна ҫӗре ҫити пуҫ таять.

«Педагогсемпе наставниксем _ Муркаш =.р.н мухтав.»

«Педагогсемпе наставниксем 
– Муркаш çĕрĕн мухтавĕ» про-
ект Чăваш Республикин Цифра 
аталанăвĕн, информаци поли-
тикин тата массăллă коммуни-
кацисен министерстви пулăш-
нипе пурнăçланать. 

Ё=та =уралнё _ =авёнтах кирл. пулнё
Муркаш округӗнчи Москакасси 

шкулĕнче вăй хунă Сергей Кирил-
лов  спорта тата сывлăхлă пурнăç 
йĕркине кăмăллакансен темиçе 
ăрăвне çитĕнтернĕ. Вăл Моска-
касси  шкулĕнче 25 çул ытла 
ачасемпе  ĕçленĕ. Вĕренекенсен 
темиçе ăрăвне спорта юратма, 
сывлăхлă пурнăç йĕркине хăнăх-
тарнă. Вĕсем паянхи кунччен хăй-
сен наставникне тав тăваççĕ.

«Ăçта çуралнă – çавăнтах кир-
лĕ пулнă», – теççĕ хăйсен пурнăç-
не пĕчĕк Тăван çĕршывне тата 
унăн çыннисене халалланă çын-
сем пирки. Сергей Рудольфович 
– шăпах çакăн йышши çынсенчен 
пĕри. Вăл биатлонпа тата йӗл-
тӗрпе чупса СССР спорт мастерӗ 
ятне илнӗ. Шупашкар  хулинчи 
Чӑваш патшалӑх институтӗнчи 
физкультура факультетӗнче пĕлÿ 
илнĕ, çар тивĕçне кирлĕ чухлĕ 
пурнăçланă хыççăн тăван района 
таврăннă. Мĕн тивĕçлĕ канăва 
кайиччен Москакасси ачисем 
валли тренер пулса  йӗлтӗр сек-
цине ертсе пынӑ тата  физкульту-
ра урокĕсем ирттернĕ.

Сергей Рудольфович тÿрĕ 
кăмăлпа, пысăк интереспа тата 
кăтартусем тăвассишĕн ĕçленĕ. 
Спорт азарчĕ «ерекен» пулăм 
пулнине вара пурте пĕлеççĕ. 
Тен çавăнпа Сергей Рудольфо-

вич тăрăшнă çулсенче Моска-
касси  спортсменĕсене тĕрлĕ 
ăмăртăвăн хисеп пъедесталĕсен-
че курма пулнă. Уйрăмах йĕл-
тĕрçĕсем савăнтарнă. Спортăн 
çак тĕсне мĕн ачаран кăмăллакан 
Сергей Рудольфович шкулта чы-
лай вĕренекене йĕлтĕрпе чупма 
явăçтарнă. Вăл ачасемпе урокра 
кăна мар, ытти чухне те ĕçленĕ. 
Шкулта ăс пухакансем ялтан 1,5 
çухрăмра вырнаçнă Лантӑш вăр-
манӗнче иртекен занятисене ха-
васпах çÿренĕ.

Акă мĕнле аса илет Сергей 
Рудольфович йĕркеленĕ урок-
сене А. Алексеева: «Вăл пире 
ялан çапла калатчĕ: «Йĕлтĕрпе 
ахаль ан çÿрĕр, çут çанталăкпа 
киленĕр». Пĕррехинче вăрман-
та заняти вăхăтĕнче эпир пăши 
куртăмăр. Хăрушă пулса кайрĕ, 
анчах Сергей Рудольфович  пире 
лăплантарчĕ. Вăл физкультура 
урокĕсем патне интерес çурат-
нисĕр пуçне пирĕн кăмăла çирĕ-
плетнине те халĕ ăнланатăп. 
Çаксем пурте пурнăçра кирлĕ 
пулчĕç».

Шкултан вĕренсе тухнисем 
Сергей Рудольфовича  тата вăл 
ирттернĕ уроксене ырăпа çеç аса 
илеççĕ. Вĕсенчен кашни ăна тав 
тума хатĕр. Паянхи кун Раççейĕн 
тĕрлĕ кĕтесĕнчен социаллă сеть-

сем урлă чылайăшĕ вĕрентекене 
унăн ĕçĕшĕн пысăк тав сăмахĕ 
калать.

«Вăл пирĕншĕн чăн-чăн тренер 
тата ахаль лайăх çын шутланать, 
унăн канашĕсемпе усă курса эпир 
пурнăç çулĕпе пуçа çĕклесе утма 
вĕреннĕ», – тесе çырать Ирина 
Архипова.

«Сирĕн урокăрсем пире спор-
та юратма, хамăра тонусра тыт-
ма хăнăхтарнă, занятисене ялан 
пĕр сиктермесĕр çÿренĕ. Эсир 
пире хамăра кăтартма майсем 
туса параттăрччĕ, çĕнтерÿ патне 
ăнтăлма тата лайăх çитĕнÿсем 
тума хавхалантаратăрччĕ. Физ-
культ-тав пирĕн физкультура учи-
тельне!» – тав тăваççĕ ĕнерхи 
вĕренекенсем.

Москакасси  шкулĕнче сăн 
ÿкерчĕксенчен, Хисеп хучĕсен-
чен тата район шайĕнче çĕнтер-
нĕ чемпион кубокĕсенчен йĕрке-
ленĕ кĕтессем  пур. Мĕнре-ши 
вĕсен çитĕнĕвĕ? Пĕр енчен, 
унăн никĕсĕнче – Сергей Кирил-
лов физкультура учителĕ çамрăк 
спортсменсене воспитани памал-
ли тарăн шухăшласа хатĕрленĕ 
система, унăн йĕркелÿçĕ пул-
тарулăхĕ. Чи пĕлтерĕшли вара 
– хăйĕн вĕренекенĕсене чунтан 
юратни. Мĕншĕн тесен вăл каш-
нине чун-чĕре ăшшине панă. Те-

пĕр енчен, учитель нихăçан та 
пĕр вырăнта тăмасть. Вăл яланах 
хăйне аталантарассипе ĕçлет.

Çак вăхăт хушшинче Сер-
гей Рудольфович чылай лайăх 
спортсмен çитĕнтернĕ. Чи кир-
ли – кашнине ĕçчен, ырă та тÿрĕ 
кăмăллă çын пулса ÿсме воспита-
ни пани. Çакна унăн ĕнерхи вĕре-
некенĕсен шăписем çирĕплетсе 
пама пултараççĕ.

Ялта вара Кирилловсен çемйи 
пирки сăмах хускатсан, кирек кам 
та вĕсем çинчен нумай ыррине 
çеç калать. Вӗсем  мăшăрĕпе 
икӗ ача – Снежана  тата Ни-
колай – çитĕнтернĕ. Снежана  
ашшĕ-амăш тĕслĕхне ăша хы-
вса педагогика пĕлĕвĕ илнĕ.  
Халӗ Мускавра ӗҫлет. Сергей 
Санкт-Петербургра артиллери 
офицерне вӗренсе тухрӗ. Сири 
ҫӗршывӗнче  игилпа ҫапӑҫрӗ, 
халӗ Украинӑра нацистсемпе ҫа-
пӑҫать.

Асламăшĕпе кукамăшĕ, 
аслашшĕ-кукашшĕ çумĕнче –
вĕсене юратакан мăнукĕсем. 

Сергей Рудольфович нумай çул 
тăрăшса ĕçленĕшĕн ĕçтешĕсен, 
вĕренекенсен тата вĕсен ашшĕ-
амăшĕн, пĕр ял çыннисен пысăк 
хисепне тивĕçнĕ. Унăн ĕçне тĕр-
лĕ шайри чылай Хисеп хучĕпе 
палăртнă. Çав шутра – СССР 

Спорт министерствин Хисеп 
хучĕпе те. 

2023 çул – Педагогпа наставник 
çулталăкĕ. Сергей Рудольфович, 
Москакасси шкулĕнче вĕреннĕ 
темиçе ăрăвăн наставникĕ, çак 
çула хӑйӗн тесе шутлать. 

,= =ыннисен спартакиади иртр.

Сывă пурнăç йĕркине тытса пырас ĕçре 
юлашки çулсенче пĕтĕм Раççейри физкуль-
турăпа спорт комплексĕн ГТО нормативĕсе-
не пурнăçласси малти вырăна тухрĕ. Унта 
хутшăнакансен йышĕ те çулсерен ÿссе пы-
рать. Иртнĕ эрнекун, çурла уйăхĕн 11-мĕшĕн-
че, физкультурăпа спорта парăннисем Физ-

культурник кунне (çурла уйăхĕн 12-мĕшĕ)  
уявлама «Сывлăх» спорт шкулĕ умне пухăн-
чĕç. Нумай территори пайĕ çак уява куç хупса 
ирттерчĕ пулсан та, асăннă куна халалланă 
ăмăртусене 5 команда тулли йышпа тухрĕ. 
Вĕсен шутĕнче Муркашри тĕп больница, 
Орининпа Хорнуй, Çатракасси территори 
пайĕсен тата муниципалитет округĕн учи-
тельсен пĕрлештернĕ командисем. Кашнин-
чех – 3 арçынпа 3 хĕрарăм тата организаци 
ертÿçи. 

Спартакиадăна уçнă май муниципалитет 
округĕн пуçлăхĕ Алексей Матросов Муркаш 
тăрăхĕнче физкультурăпа тата спортпа тус-
лисен йышĕ малашне те ÿсессе шаннине 
палăртрĕ. 

– 2000 ытла çын ГТО нормативĕсене пур-
нăçлани пирĕн округра пурăнакансем сывă 
пурнăç йĕркине тĕп вырăнта тытнине çирĕ-
плетет. Кунпа пĕрлех физкультурăпа тусли-
сем спортăн çĕнĕ ÿсĕмĕсене çĕнесси пирки 
те пирĕн иккĕленÿ çук. Çапла вара пирĕн 
хушăра чемпионсен хисепĕ те ÿссе çеç пырĕ, 
– терĕ спартакиадăна хутшăнакансене Физ-
культурник кунĕпе саламласа Алексей Нико-
лаевич.

Ĕç çыннисен спартакиадине хутшăнакан-
сем те, вĕсен тăрăшулăхне курма пынисем 
те йышлăччĕ çав кун. Депутатсен Муркаш 

муниципалитет округ Пухăвĕн председателĕ 
Александр Иванов вĕсем пĕр çемье пулнине 
палăртрĕ:

– Спорт вăл – илем тата сывлăх, вăрăм 
пурнăç никĕсĕ. Çакна физкультурăпа, спорт-
па туслашнисем алă тупанĕ çинчи пек курса 
тăраççĕ. Эсир çакна ăнланса илнине кура 
хăвăр тĕслĕхпе ыттисене те çул уçса парасса 
ĕненетĕп. Çын физкультурăна юратма пуçла-
нине пысăк çитĕнÿпе танлаштарма пулать, – 
терĕ Физкультурник кунĕпе саламласа.

Кун хыççăн спартакиадăна хутшăнакан-
сем старта тухрĕç. Вĕсем çак кун 100 метр, 
2 километр (хĕрарăмсем) тата 3 километр 
(арçынсем) дистанцисенче, турник çинче 
туртăнса, çĕртен тĕртĕнсе (хĕрарăмсем), 
дартс персе, выртнă çĕртен кĕлеткене çĕкле-
се (1 минутра), гимнастика сакки çине тăрса 
урасене тÿрĕ тытнипе малалла тайăлса, 
пневматика винтовкинчен 10 метрти мишене 
тĕл персе, бассейнра эстафета ишсе, вĕрен 
туртса ăмăртрĕç. 

Пур ăмăрту та çивĕч кĕрешÿре иртрĕ. Ко-
мандăсем те, уйрăм спортсменсем те çичĕ 
хут тар кăларсах çĕнтерÿшĕн тăрăшрĕç. Кун-
та уйрăм спортсменсене ырă енчен палăртса 
хăварни вырăнлă. Тĕслĕхрен, Оринино тер-
ритори пайĕнчен килнĕ Анастасия Попугаева 
5 хутчен пĕрремĕш вырăна, тепринче 2-мĕш 

вырăна тухса командăна пысăк тĕкĕ пачĕ. Çак 
командăри Роман Емельяновпа Никита Пав-
лова та ăмăртусен нумай тĕсĕнче çитекенни 
пулмарĕ. Лайăх ăмăртакансем хушшинче 
çавăн пекех Çатракасси территори пайĕшĕн 
старта тухнă Дарья Пушкинăпа Александр 
Лукина, Хорнуй территори пайĕнчи Светлана 
Ивановăна, учительсен пĕрлештернĕ коман-
динчи Кириена Ивановăпа Николай Щукина 
ырă енчен палăртмалла.

Спартакиадăна хутшăнакансене курма пы-
нисен хăйсен хаклавĕ пулчĕ. «Командăсен 
йышĕ ытларах пулсан кунашкал спартаки-
адăн илемĕ те пысăкланĕччĕ», – терĕç хăй-
сен сăмахĕнче Шурчари тĕп шкулта 33 çул 
физкультура вĕрентекен Олимпиада Бар-
дасовăпа волейболла выляссипе 12 хутчен 
район чемпионĕ пулнă, асăннă спорт тĕсĕпе 
1 категори судйи Георгий Лукин (Уйкас Яна-
сал территори пайĕ).

Сăмахăма вĕçлесе çакна каласа хăварам. 
Ĕç çыннисен кăçалхи спартакиади Физкуль-
турник кунĕ ячĕпе çеç пулмарĕ. Старта тухни-
сем хăйсен кăтартăвĕсене Чăваш Республи-
кинче физкультурăпа спортăн ертсе пырас 
органне туса хунăранпа 100 çул çитнине ха-
лалларĕç.

Анатолий БЕЛОВ.
Автор сăн ÿкерчĕкĕсем.

Физкультурник кун. яч.пе

Умра çăмăл мар дистанци. Çуран чупакансем çак кун 100 метр, 2000 метр 
(хĕрарăмсем), 3000 метр (арçынсем) дистанцисенче ăмăртрĕç. Кашни дистанци-
рех хĕрарăмсемпе арçынсем хушшинче те хăйсен çĕнтерÿçисем пулчĕç. Вĕсем 
пурте Хисеп грамотине тивĕçрĕç.

Округ администрацийĕн вĕренÿ, çамрăксен политикин, физкультурăпа спорт 
пайĕн пуçлăхĕпе Зоя Дипломатовăпа спортпа физкультура секторĕн пуçлăхĕ 
Евгений Петров Константин Никифоров, Александр Ермолаев, Матвей Цветков 
волейболистсене волейболла выляссипе пĕрремĕш спорт разрячĕ панă самант.

Учительсен пĕрлештернĕ командин-
чи Сергей Васильев турник çинче 33 
хут туртăнса 1-мĕш вырăна тивĕçрĕ.


